41

PROSLOST

GRACANICKI GLASNIK
Casopis za kulturnu historiju

Broj 46, godina XXIlII
novembar, 2018. [str. 41-48]

© Monos 2018

Otvaranja pomoc¢nih
odjeljenja u sastavu
redovnih osnovnih
skola za skolovanje
djece ometene u
razvoju u Sarajevu

Mina Kujovi¢

(Prilog historiji specijalnog skolstva,
1929-1941)

U prilogu pratimo borbu roditelja djece ometene u razvoju
kroz prepisku sa nadleznim $kolskim organima u Sarajevu
i Beograda. Prepiska se odnosi na period od 1935. godine,
kad je grupa roditelja podnijela prvu predstavku, do aprila
1940. godine, kad je odluceno da se pri XIV osnovnoj skoli u
Sarajevu otvori zasebna specijalna Skola.

Kljuéne rije¢i: Skolovanje djece, istorija skolstva, djeca
ometena u razvoju, Sarajevo

Skolovanje djece zaostale u psihi¢kom i fizi¢kom ra-
zvoju u Bosni i Hercegovini je do 1929. godine bilo u
nadleznosti socijalne politike i socijalni organi su bri-
nuli o otvaranje i izdrzavanje specijalnih $kola i o $ko-
lovanju djece ometene u razvoju. Nakon $to je u decem-
bru 1929. godine obznanjen novi Zakona o narodnim
osnovnim $kolama, Skolovanje takve djece preslo je u
nadleznost $kolskih organa i pod odredbe o narodnom
osnovnom $kolstvu u Kraljevini Jugoslaviji. Zakonom je
u pet ¢lanova (paragrafa) odredeno da se djeca ometena
u razvoju $koluju u zasebnim $kolama, ali su njegove
odredbe krivo protumacene. Prema tim, krivo shvace-
nim odredbama, u okviru osnovnih $kola koje su za to

42 Otvaranja pomocnih odjeljenja u sastavu redovnih osnovnih $kola

imale uvjete formirana su pomo¢na odjelje-
nja za Skolovanje djece ometene u razvoju.
Roditelji djece koja su pohadala pomo¢na
odjeljenja, otvorena u okviru nekoliko sara-
jevskih osnovnih $kola nisu bili ovakvim rje-
$enjem zadovoljni pa su uporno trazili da se
otvori zasebna $kola za njihovu djecu.

Uvod

U periodu izmedu dva svjetska rata or-
ganizacija $kola i $kolski sistem u Bosni i
Hercegovini prosli su kroz razlicite faze, u
zavisnosti od toga kako se mijenjao admini-
strativni ustroj novoformirane drzave, Kra-
ljevine SHS, odnosno Kraljevine Jugoslavije.
U prvim godinama nadzor nad osnovnim i
specijalnim $kolama u Bosni i Hercegovini
je bio u nadleznosti Zemaljske vlade Bosne i
Hercegovine (1919 - 1922), odnosno Pokra-
jinske uprave Bosne i Hercegovine (1922 -
1924). Od 1925. godine Bosna i Hercegovina
je razdijeljena na oblasti, a sva vaZnija pita-
nja osnovnog Skolstva preuzelo je Odelenje
za osnovne $kole pri Ministarstvo prosvete u
Beogradu i zadrzalo ih u svojoj nadleznosti
sve do izbijanja rata, pa je tako Skolska po-
litika u Bosni i Hercegovini postala dio op-
$te prosvjetne politike u Kraljevini.! Kako su
se tokom prve decenije centralni prosvjetni
organi u Beogradu uglavnom bavili uskladi-
vanjem velikih razlic¢itosti $kolskih sistema
u novoj drzavnoj zajednici, nije bilo velikih
promjena u organizaciji osnovnog Skolstva.
U onim dijelovima Kraljevstva koji su do
1918. godine bili u sastavu Austro-Ugarske,

prvih deset godina u oblasti prosvjete i $kol-
stva nastavljen je rad prema propisima i $kol-
skim programima koji su vazili u prethodnoj
drzavi. Prema tim naslijedenim austrougar-
skim propisima, specijalne $kole? i $kolova-
nje djece sa posebnim potrebama bilo je u
nadleznosti socijalne politike. Medutim, kad
je krajem 1929. godine objavljen novi zakon
o osnovnim $kolama, doglo je do velikih pro-
mjena u osnovnom Skolstvu, ali jo§ ve¢ih u
organizaciji i radu specijalnih osnovnih ko-
la.?* Zakonodavac je Zelio da se jednim jedin-
stvenim zakonom uredi i ujednaci osnovno
$kolstvo na podrudju cijele Kraljevine, pa je
u nadleznost osnovnih $kola smjestio i spe-
cijalne $kole. Prema novom Zakonu, ove su
$kole izmjestene iz resora socijalne politike
i dosle u nadleznost Ministarstva prosvete
Kraljevine Jugoslavije.

U Sarajevu je u periodu od 1931. do 1938.
godine , na osnovu novog Zakona, otvoreno
nekoliko pomo¢nih odjeljenja za djecu ome-
tenu u razvoju, odnosno djecu sa posebnim
potrebama*. Pomoc¢na odjeljenja su otvarana
uz osnovne $kole koje su pohadala psihicki i
fizi¢ki normalno razvijena djeca, jer je zako-
nodavac pretpostavljao da ¢e se djeca na taj
nacin druziti i medusobno pomagati. Medu-
tim, to se nije desilo, jer su tek u blizini nor-
malno razvijene djece, ona psihicki i fizicki
zaostala u razvoju, bila “obiljezena” i izoli-
rana. Roditelji djece koja su, prema prepo-
rukama Skolskih ljekara, pohadala pomo¢na
odjeljenja od $kolski organa i gradske uprave
su trazili da se za njihovu djecu ponovo

1 Opéta politika se ogledala u organizaciji rada u narodnim/drzavnim $kolama, kako osnovnim tako i u sred-
njim, u tekstovima zvani¢nih programa i propisanim udzbenicima. U budzZet ovog Ministarstva spadale su plate
nastavnog osoblja, dok su $kolske opstine bile u obavezi graditi i materijalno izdrzavati osnovnu $kolu, obezbijediti

zemlji$te za $kolski vrt, starati se za $kolsku kuhinju.

2 Specijalne skole se osnivaju za korist i dobro psihi¢ki manje obdarene djece. Otvaranje i izdrzavanje specijalnih
Skola predstavlja nuznost svakog drustva, jer je djece sa posebnim potrebama uvijek bilo i uvijek ¢e biti. .

3 5. decembra 1929. godine izglasan je novi Zakon o narodnim osnovnim $kolama u Kraljevini Jugoslaviji, a
objavljen Cetiri dana kasnije, 9. 12. u Sluzbenim novinama K], br. 289/29

4 Dijete sa posebnim potrebama je posebno, posebno u smislu da svaki njegov osmjeh, pokret za nas roditelje
¢ini ¢udo. (.....)... Takva djeca bi morala imati sve, a nazalost, zakinuta su na mnogim poljima... Preuzeto sa: http:/

www seebiz.eu

otvore zasebna specijalna Skola gdje ¢e poha-
dati nastavu uz stru¢ni nadzor defektologa.®

Zakon o narodnim osnovnim
skolama je obuhvatao i skolovanje
djece ometene u razvoju

Cjelokupan sistem osnovnog Skolstva do
decembra 1929. godine bio je zakonski prila-
goden $kolovanju normalno razvijene djece
odredenog uzrasta. Odgajanje i $kolovanje
psihicki i fizicki nerazvijene djece u Bosni i
Hercegovini do tada je bilo u nadleznosti so-
cijalne politike. Tek je Zakonom o narodnim
$kolama iz 1929. godine izvrSen pokusaj da
se uvedu neke izmjene koje, medutim, nisu
dobro prihvacéene, kako medu nastavnicima,
tako i jo§ vise medu roditeljima te djece. Za-
kon o narodnim osnovnim $kolama $kolo-
vanje psihicki zaostale djece je izjednacavao
sa Skolovanjem normalno razvijene djece.
U poglavlju Zakona koji se odnosi na vrste
narodnih $kola i trajanje nastave, uz narodne
osnovne $kole, navedene su i $kole za nedo-
voljno razvijenu i defektnu djecu.® U ¢lanu
15 istog poglavlja odredeno je da Ministar-
stvo prosvete Kraljevine Jugoslavije pomaze
iz svojih budzetskih sredstava “one Skole
i ustanove za duSevno zaostalu i defektnu
djecu, koje su osnovane od samoupravnih tela,

privatnom inicijativom ili od humanitarnih
udruzenja.”

U petom poglavlju Zakona o narodnim
osnovnim $kolama koje se odnosi na ba-
novinski $kolski odbor® u ¢lanu 139, stav 6,
navedeno je da se odbor stara o podizanju,
otvaranju i izdrZavanju banovinskih $kola za
duhovno zaostalu i defektnu decu.’

Sigurno je da se izjednac¢avanjem “Skola za
nedovoljno razvijenu i defektnu djecu” sa os-
novnim Skolama Zeljelo da se djeca koja za-
ostaju u psihickom razvoju ukljuce u sistem
redovnog skolovanja.'* Obavezno $kolovanje
ucenika s teSkocama u razvoju sada je po-
stalo sastavni dio cjelokupnog skolskog si-
stema, ali se nastavnici i roditelji u¢enika koji
su zaostajali u razvoju nisu najbolje snasli.

Otvaranje pomo¢nih odjeljenja u
sarajevskim osnovnim skolama

U Zakonu o narodnim osnovnim skolama
iz decembra 1929. godine od 157 ¢lanova na
“nedovoljno razvijenu i defektnu djecu”, od-
nosno djecu zaostalu u psihi¢kom i fizickom
razvoju odnosi se samo pet ¢lanova.' U sva-
kom od tih pet ¢lanova govori se o S$kolovanju
takve djece u zasebnim $kolama, “Skolama za
nedovoljno razvijenu i defektnu djecu”. Kako
je doslo do toga da su temeljem novog Za-
kona ve¢ od 1931. godine u Sarajevu pri onim

5 U dokumentaciji arhivskog fonda, nastalog tokom djelovanja IV Prosvjetnog odjeljenja u okviru fonda Kra-

ljevska banska uprava Drinske banovine (1929 -1941) nalazi se i dokumentacija koja se odnosi na prepisku izme-
du sarajevskih roditelja c¢ija su djeca pohadala posebna odjeljenja sa $kolskim upravama kao i sluzbena prepiska
izmedu Ministarstva prosvete u Beogradu, Prosvjetnog odjeljenja pri Kraljevskoj banskoj upravi drinske banovine
i Banovinskog 8kolskog odbora u Sarajevu.

6  Zakon o narodnim osnovnim $kolama, ¢lan 7 glasi: Narodne skole su: osnovne skole i vise narodne $kole. Narodne
Skole su i zabavista, $kole za nedovoljno razvijenu i defektnu djecu i ustanove koje sluze opstem narodnom prosvjeciva-
nju: analfabetski tecajevi, skole i tecajevi za domacice, privredni tecajevi, higijenski tecajevi i slicno

7  Zakon o narodnim osnovnim $kolama, ¢lan 15

8 Banovinski $kolski odbor je imao posebne duznosti da lokalnoj upravi predlaze banovinski budet, izgradnju
novih $kolskih zgrada, adaptaciju postojecih i sl. Po odredbama novog Zakona o osnovnim $kolama svaka je bano-
vina imala banovinski $kolski odbor koji su ¢inili: pomo¢nik bana, nacelnik prosvjetnog odjeljenja, banski Skolski
nadzornik i po jedan sanitetski, poljoprivredni i tehnicki referent banske uprave.

9  Zakon o narodnim osnovnim $kolama, ¢lan 139

10 Danas je u osnovnim $kolama aktualna ideja o inkluziji, uklju¢ivanju djece koja zaostaju u psihickom razvoju
medu “redovnu” djecu. Nastavnici koji dobiju jedno takvo dijete nisu previde sretni, jer njemu treba sasvim drugi
stru¢no-pedagoski pristup.

11 Clanovi: 2,7, 15, 58, 139

Kad je otvoreno

Prezime i ime nastavni-

Naziv Skole pom odjeljeljenje Broj djece ka/ce Zvanje nastavnika/ce
| (Prva) 1932. 14 Radosavljevic Jelena uciteljica
11 (Druga) 1933. 19 Milosavljevi¢ Radomir uciteljca za defektnu djecu
IV (Cetvrta) 1931, 14 Séepanovi¢ Miroje utitelj za defektnu djecu
VI 1. odjeljenje 1935. 16 Hodak Anka uciteljica
VI 2. odjeljenje 1938. 18 Hodak Anka uciteljica
Xl (Jedanaesta) 1935. 15 Vidakovi¢ Matilda utiteljica
XIV 1. odjeljenje 1933. 16 Erat Vladimir nastavnik za defektnu djecu
XIV 2.odjeljenje 1934. 16 Domazetovi¢ Sinisa upravitelj i defektolog

Tabela 1.

osnovnim $kolama gdje su za to postojali od-
govarajudi uvjeti otvarana zasebna, pomo¢na
odjeljenja koja su pohadala djeca zaostala u
psihi¢kom i fizickom razvoju, nije se moglo
iz dostupnih arhivskih izvora saznati.
Prosvjetno odjeljenje Drinske banovine je
za vaspitanje i $kolovanje djece koja nisu mo-
gla pohadati redovnu nastavu u narodnim
osnovnim $kolama ve¢ $kolske 1931/32. go-
dine poduzelo akcije da se kod nekih osnov-
nih $kola otvore pomoc¢na odjeljenja.” Za
tu svrhu bila je predvidena u banovinskom
budZetu zasebna stavka. Prvo su otvorena tri
pomoc¢na odjeljenja u tri gradske osnovne
g$kole koje su imale “podesne higijenski
uredene” prostorije, a zatim svake naredne
godine otvarano je jos po jedno, tako da ih
je 1935. godine bilo Sest. Prema jednom iz-
vjestaju koji je $kolski nadzornik za Drugi
8kolski srez'® napisao po zahtjevu Ministar-
stva prosvete Kraljevine Jugoslavije 15. sep-
tembra 1938. godine, saznajemo kad je koje
pomoc¢no odjeljenje otvoreno, u okviru koje
osnovne Skole, koliko je bilo ucenika, te ko
su bile nastavnice/ci. Pomo¢na odjeljenja su

otvorena pri osnovnim $kolama u Sarajevu,
kao na tabeli 1.1

Tabela 1 pokazuje da je osam pomo¢nih
odjeljenja u Sarajevu 1938. godine poha-
dao 141 ucenik. Isti je broj odjeljenja ostao
do 1941. godine, ali nemamo podataka ko-
liko je bilo ucenika, $to znaci da od 1938. do
1941. godine nije otvoreno novo pomoc¢no
odjeljenje.

U ovim odjeljenjima su radili nastav-
nici, koji su pored uciteljske spreme imali i
narocito osposobljenje za rad u $kolama sa
nedovoljno razvijenom djecom. Kako je na-
stavni rad sa ovom djecom bio oteZan, to se u
svakom odjeljenju kolovalo 14 do 19 djece.
Bilo je u planu da se sli¢na odjeljenja otvaraju
sukcesivno i u ostalim ve¢im mjestima gdje
to bude moguce, odnosno ako se pri osnov-
nim $kolama nadu odgovarajuce prostorije i
obezbijede za taj posao osposobljeni nastav-
nici. Iz banovinskog budzeta trebalo je naba-
viti potrebna, specifiéna nastavna sredstva,
pomagala i udila za sva novo-otvorena odje-
ljenja. Medutim, roditelji djece koja su poha-
dala pomo¢na odjeljenja u okviru redovnih

12 Odluko o tome koje ¢e dijete pohadati $kolu u pomo¢nom odjeljenju donosio je skolki ljekar prilikom siste-

matskog pregleda djece.

13 Kada su osnovane banovine, uvedeno je zvanje banovinski $kolski nadzornik i tijelo Banovinski $kolski od-
bor. Skolski nadzornik je vodio cijelu administraciju koja se odnosila na osnovno $kolstvo u odredenoj banovini.

14 ABH, KBUDB, 1938. br. IV-34690

narodnih osnovnih $kola nisu bili zadovoljni
takvim rjesenjem.

Predstavka roditelja djece sa
psihickim problemima

Roditelji sarajevskih maliana koji nisu
mogli pohadati redovnu $kolu nego su poha-
dali specijalna, pomo¢na odjeljenja 17. okto-
bra 1935. godine podnijeli su mjesnom $kol-
skom odboru za grad Sarajevo® predstavku
u kojoj su trazili otvaranje zasebne $kole za
njihovu djecu u gradu Sarajevu.’® Roditelji
su u opsirnoj predstavci prvo naveli kako je
problem sa odgojem psihicki nedovoljno ra-
zvijene djece rijeSen u evropskim zemljama,
a nakon toga su obrazlozili kakva je situacija
u gradu Sarajevu. Izmedu ostalog, navodi se
da je Zakon o narodnim osnovnim $kolama
predvidio zasebno $kolovanje njihove “nedu-
zne mladezi’’” Ovaj termin podrazumijeva
djecu koja su psihicki bila nedovoljno razvi-
jena pa nisu bila sposobna da prate redovnu
nastavu.'®

Roditelji su isticali kako Zzele specijalne
$kole, jer one omogucuju organizaciju pot-
pune nastave, stvaranje posebnih uvjeta i
opreme u skladu sa specifi¢cnim potrebama
svake grupe ucenika. Njihova djeca u po-
mo¢nim odjeljenjima koja su otvarana pri
osnovnim $kolama bila su “obiljezZena” i kada

su u $koli i kada su van nje. Takva djeca nisu
mogla da se integri$u sa ostalom djecom i
bila su stalno usamljena i izdvojena.."” Prvo-
bitno uvjerenje zakonodavca kako ¢e se samo
zajednickim druZenjem “ometene” i “neo-
metene” djece rijesiti mnoga pitanja njihove
socijalizacije, pokazalo se kao neosnovano.
Roditelji su jos isticali da je sistem vaspitne
discipline u pomoc¢nim odjeljenjima kao i
cio nastavni i vaspitni postupak “sa neduz-
nom djecom” zahtjevao posebno gkolstvo,
posebno plansko, iz godine u godinu, izvo-
denje nastave u pojedinom razredu pomo¢ne
$kole. Oni zato apeluju da je obaveza drzave
da primi na sebe staranje i obezbjedenje psi-
hi¢ki nedovoljno razvijene i defektne djece,
te da medu tom djecom ima “vrlo velik broj
sposobne, ¢ak vrlo sposobne za rad, narocito
ru¢ni (manualni) rad. “Sve ovo nije ni mo-
guce, niti je izvodljivo u dana$njim pomo¢-
nim odjeljenjima, najce$c¢e smjestenim u ma-
lim, tjeskomnim u¢ionicama pri normalnim
narodnim $kolama’?

Potpisnici dopisa su predlagali da se
iznajmi jedna zgrada na trgu fra Grga Marti¢
i da se angaziraju za taj posao osposobljeni
nastavnici - defektolozi koji ¢e se posvetiti
samo njihovoj djeci. Pozivali su se na Zakon
o narodnim osnovnim $kolama i paragraf
139 i trazili rjeSenje njihovog problema.”!

15 Prema paragrafu 124 Zakona o osnovnim $kolama, mjesni $kolski odbor su ¢inili: predsjednik opstine ili

njegov zamjenik, nadzornici koji vr$e nadzor gradskih $kola, Skolski ljekar, opéinski inZenjer dva najstarija, po
rangu, upravitelja i jedna upraviteljica narodnih skola i pet ¢lanova gradskog zastupstva.

16  Predstavku je potpisalo 17 sarajevskih roditelja, a “sude¢i” po imenima bili su pripadnici razlic¢itih nacija.
17 Za “neduznu mladeZz”, kako ih roditelji zovu, odnosno djecu koja su zaostajala u psihickom i fizickom razvo-
ju su otvarana zasebna pomoc¢na odjeljenja, a zakon ih je tretirao kao specijalno pomo¢no $kolstvo. U Sarajevu je
u, okviru pet osnovnih $kola, bilo otvoreno sedam pomo¢nih odjeljenja. Pri I i II narodnoj osnovnoj $koli bila su
dva, a u okviru IV, XI i XIV narodne osnovne $kole po jedno. Medutim dva odjeljenja, kako su u predstavci pisali
roditelji, uopce nisu radila iako su bila otvorena.

18 Redovna nastava u prva Cetiri razreda osnovne $kole podrazumijevala je, pored postizanja osnovne pisme-
nosti, i u¢enje Cetiri ratunske operacije te najelementarnija znanja o prirodi i drustvu, pouke o ¢uvanju zdravlja
i pouke iz poljoprivrede. U osnovnim $kolama su bila samo tri udZbenika: bukvar, ¢itanka i racunica. Kraljevska
banska uprava Drinske banovine - IV prosvjetno odjeljenje u Sarajevu je sva odjeljenja snabdijevala potrebnim
udilima i izdrzavala nastavnike. Sve glavne odluke je donosilo i potvrdivalo Ministarstvo prosvete Kraljevine Ju-
goslavije u Beogradu.

19 ABH, KBUDB- 1V, 17001/1936.

20 Nav. izvor

21 U ¢lanu 139 Zakona o narodnim $kolama, stavu 6 izri¢ito se naglasava da se banovinski Skolski odbor “stara

Oni su se nadali da ¢e njihova djeca u speci-
jalnim $kolama, koje su internatski uredene,
imati cjelodnevnu opskrbu

Mjesni $kolski odbor je na sjednici odr-
zanoj krajem februara 1936, godine zaklju-
¢io da je zahtjev sarajevskih roditelja sasvim
opravdan.

Devetog aprila iste godine IV Prosvjetno
odjeljenje Drinske banovine iz Sarajeva dopi-
som se obratilo Ministarstvu prosvete Kralje-
vine Jugoslavije u Beogradu. U dopisu je na-
vedeno da je u Sarajevu otvoreno 7 pomo¢nih
odjeljenja za nedovoljno razvijenu i defektnu
djecu kod $est gradskih narodnih osnovnih
$kola. Medutim, roditelji djece koja pohadaju
ta odjeljenja i mjesni $kolski odbor mole da
se u gradu Sarajevu otvori zasebna $kola za
takvu djecu. Kako prosvjetno odjeljenje nije
imalo predvidena sredstva za placanje kirije
za eventualno iznajmljivanje privatne zgrade
za potrebe jedne zasebne pomocne skole, to
se trazi od Ministarstva prosvete da ono po-
krije ove troskove.

Iz Beograda je 28. aprila odgovoreno da
Ministarstvo prosvete nema sredstava za
pokrivanje kirije za iznajmljivanje privatne
zgrade pa predlaze administrativno objedi-
njavanje svih pomo¢nih odjeljenja otvorenih
u sarajevskim narodnim osnovnim $kolama.
Ministarstvo je predlagalo da odjeljenja fi-
zi¢ki ostanu tamo gdje su i bila otvorena, a
da se za njih uvede jedna uprava i zajednicki
pedagosko-didakti¢ki nadzor.

Odluka o otvaranju zasebne
pomocne Skole u Sarajevu

Nakon podnesene predstavke roditelja
sarajevske djece ometene u psihickom ra-
zvoju od 17. oktobra 1935. godine u kojoj
su trazili da se sva pomo¢na odjeljenja pri
sarajevskim osnovnim $kolama objedine u
jednu $kolu, uslijedila je dugotrajna prepiska
izmedu mjesnog Skolskog odbora za grad
Sarajevo, banovinskog odbora, Prosvjetnog
odjeljenja Drinske banovine u Sarajevu i
Ministarstva prosvete Kraljevine Jugoslavije
u Beogradu. Prepiska je trajala sve do 1940.
godine, a raspravljalo se o tome ko je nadle-
Zan da izdrzava samostalnu specijalnu $kolu,
odnosno da li je racionalnije da pomo¢na
odjeljenja ostanu uz osnovne $kole, a da se
objedine pod jednim administrativnim upra-
viteljem ili je bolje da se otvori jedna zasebna
pomocna $kola. Bilo je razli¢itih prijedloga,
a odrzani su i brojni sastanci, savjetovanja i
dogovaranja u vezi sa rjeSavanjem ovog, za
grad Sarajevo, veoma akutnog problema.

O svemu je bilo uredno obavjestavano i
Ministarstvo prosvete Kraljevine Jugoslavije
pa je konacno iz Beograda, 29. marta 1940.
godine, Prosvjetnom odjeljenju Drinske ba-
novine u Sarajevu stigao dopis u kojem se do-
zvoljava formiranje drzavne pomocne $kole
u Sarajevu. PredloZene su dvije mogucnosti,
ili administrativno objedinjavanje pomo¢nih
odjeljenja pri pojedinim $kolama ili otvara-
nje zasebne Skole. Svi troskovi za njeno izdr-
Zavanje padali bi na teret Drinske banovine.?
U dopisu je jo$ naglaseno da Banska uprava
treba sazvati sastanak izmedu gradskog $kol-
skog nadzornika, upravitelja narodnih $kola,

o podizanju, otvaranju i izdrZavanju banovinskih $kola za duhovno zaostalu i defektnu djecu.”

22 “Izdrzavanje pomocne $kole i pomo¢nih odjeljenja zavisi od odluke Kraljevske banske uprave. Ako Banska
uprava dode do ubedenja da je bolje da celokupno materijalno staranje pomoc¢ne $kole i pomo¢nih odelenja spa-
da u nadleznost upravitelja pomocne $kole, ona ¢e u tom smislu doneti potrebno re$enje. Ako je pak Kraljevska
banska uprava misljenja da je bolje da se o izdrzavanju i snabdevanju pomoc¢nih odelenja koja su pri pojedinim
osnovnim $kolama i dalje staraju uprave tih $kola, a da se upravitelj pomo¢ne $kole stara samo o onim odeljenjima
koja sacinjavaju samostalnu pomo¢nu $kolu, ona ce takvo resenje predvideti u svom budZetu - odnosno u budzetu
opstine Sarajevo (Beograd, Ministarstvo prosvete Kraljevine Jugoslavije, Odeljenje za narodne $kole, 29 mart 1940.
br. 17962 Dopis je potpisao Sef Odeljka skola za defektnu decu)

pedagosko-instruktivnog upravitelja pomoc¢-
nih odjeljenja i predstavnika gradskog $kol-
skog odbora te Prosvjetnog odjeljenja kra-
ljevske banske uprave, na kojem ¢e se utvrditi
da li je bolje formirati samostalnu pomo¢nu
$kolu ili i dalje zadrzati pedagosko-imstruk-
tivnog upravitelja pomo¢nih odjeljenja, a
istovremeno e se utvrditi i to koja je duznost
upravitelja pomoc¢ne $kole.

Nakon ovog dopisa sazvana je i odrzana,
11. aprila 1940. godine, konferencija® na
kojoj je raspravljano pitanje administrativne
samostalnosti upravitelja pomoc¢nih odje-
ljenja u Sarajevu i grupisanja 6 pomocnih
odjeljenja u samostalnu pomo¢nu $kolu Na
konferenciji je prvo govorio izaslanik banske
uprave gos. Gavrilovi¢ i pozvao prisutne da
se izjasne u vezi sa prijedlogom o otvaranju
samostalne pomoc¢ne $kole u Sarajevu. On je
smatrao da bi centralizirana pomo¢na odje-
ljenja u jednoj zgradi, pod jednim nadzorom
“dala mnogo viSe pozitivnog rezultata nego
razbacana kao do sad*

Na konferenciji su doneseni znacajni za-
kljuéci. Svi su govornici podrzali prijedlog
za otvaranje samostalne pomo¢ne $kole u
Sarajevu i svi su se slagali da sva pomo¢na
odjeljenja iz osnovnih $kola treba grupisati
uz neku veéu osnovnu $kolu. Predlozeno je
da to bude XIV narodna osnovna $kola, jer
moze ustupiti 3-4 ucionice bez velikih pro-
blema dok bi redovna $kola i dalje imala
dovoljan broj ucionica. Upravitelj ove skole
je rekao da u $koli “na drugom spratu imaju
tri ucionice zgodno izdvojene malim hodni-
kom’, a u prizemlju zgrade se nalazi i dvoso-
ban stan koji bi mogao koristiti upravitelj bu-
duce pomoc¢ne $kole. Usvojen je jednoglasno
zaklju¢ak da se pri XIV narodnoj osnovnoj

$koli na drugom spratu otvori specijalna po-
mocna Skola, a da se iz ove $kole izmjesti visa
osnovna $kola u IIT i VII gkolu.”

Ve¢ 2. maja iste godine Prosvjetno odje-
lienje Drinske banovine je o ovim zaklju¢-
cima obavijestilo Ministarstvo prosvete Kra-
ljevine Jugoslavije u Beogradu. U dopisu je
naglaseno da se Prosvjetno odjeljenje slaze
sa zaklju¢cima konferencije da se u Sarajevu
otvori drzavna samostalna pomocna $kola
sa Sest odjeljenja, a da se dotadasnji upravi-
telj gos. S¢epanovi¢ Miroje postavi za upra-
vitelja te nove, administrativno samostalne
pomoc¢ne Skole, s tim da i nadalje ostane in-
struktivni upravitelj u dva pomo¢na odjelje-
nja koja radi udaljenosti ne mogu u¢i u sastav
nove samostalne Skole.

U dopisu je dalje navedeno da su ve¢ pro-
nadene prostorije i da je postignut sporazum
sa Mjesnim $kolskim odborom da u novu
$kolu udu dotadasnja pomocna odjeljenja
razmjestena po obliznjim $kolama, a da odje-
lienja u udaljenim $kolama ostanu i dalje u
njima.

Raspolozovi pisani izvori nam ne pru-
zaju podatke iz kojih bismo mogli saznati
zbog ¢ega ova $kola nije otpocela sa rodom
onako kako je to odlu¢eno. Iz jednog dopisa
ukojem je 4. aprila 1941. godine $kolski nad-
zornik za grad Sarajevo popunio podatke o
pomoc¢nim odjeljenjima za defektnu djecu i
dostavio Prosvjetnom odjeljenju Drinske ba-
novine saznajemo da “u Sarajevu ne djeluje
zasebna Skola za defektnu djecu veé¢ samo
pomoc¢na odjeljenja za defektnu djecu i to
pri VIII $koli jedno, XI jedno i pri XIV Cetiri
odjeljenja. Broj odjeljenja osnovnih $kola je

98, a pomoc¢nih za defektnu djecu 67

23 Konferenciji su prisustvovali: izaslanik banske uprave gos. Caslav Gavrilovi¢, banski $kolski nadzornik, iza-
slanici opstine grada Sarajeva: gos. Kaluderdci¢ Slavko, direktor U¢iteljske $kole u Sarajevu i gos. Ali¢ Huseijn
direktor Serijatske gimnazije u Sarajevu, $kolski nadzornici za grad Sarajevo, gospoda. Hromi¢ Alija i Miljevi¢
Mirko, upravitelji narodnih $kola i upravitelj pomo¢nih odjeljenja Sé¢epanovi¢ Miroje.

24  ABH, KBUDB 1940. br. 14882
25 Naw. izvor

26 Arhiv Sarajevo , fond Skolski nadzornik za grad Sarajevo, II §kolski srez, kutija br. 20, 1940-1941; sig. 547/41

Drugi svjetski rat je otpoceo 6. aprila,
znaci dva dana nakon $to je $kolski nadzor-
nik pisao izvjestaj o stanju osnovnog skolstva
u gradu Sarajevu pa mozemo zakljuciti da
pomo¢na $kola nije ni otpocela sa radom,
zbog izbijanja Drugog svjetskog rata.

Zakljucak

Roditelji djece koja su pohadala ovakva
odjeljenja trazili su od Banske uprave da se
za njihovu djecu otvori zasebna specijalna
$kola. I prosvjetni radnici u gradu Sarajevu
su smatrali da je $kolovanje djece ometene
u psihickom razvoju daleko svrsishodnije u
zasebnoj pomo¢noj skoli.

Prepiska oko otvaranja zasebne pomocne
gkole u Sarajevu za djecu zaostalu u psihi¢-
kom i fizickom razvoju trajala je pet godina,
od 1935. godine kad je pokrenuta inicijativa
do 1940. kad je usvojena odluka o otvaranju
jedne pomoc¢ne $kole.

Zasebna specijalna $kola za obrazovanje
djece sa poteskoc¢ama u razvoju nije otpocela
sa radom jer je u proljece 1941. godine izbio
Drugi svjetski rat, ali odluka o njenom otva-
ranju pokazuje kako jedna gradanska inicija-
tiva moZe pobijediti drzavnu administraciju.

SUMMARY
The establishment of auxiliary
classes in the framework of
standard primary schools for
the schooling of children with
developmental problems (A
contribution to the history of
special schooling, 1929-1941)

This article follows the struggle of parents with
children that suffered from developmental prob-
lems through their correspondence with school
authorities in Sarajevo and Belgrade. The corre-
spondence starts in 1935, when a group of par-
ents first approached the authorities, with the
last entries being from April 1940, when the de-
cision was made to found a special school at the
XIV primary school in Sarajevo.

Keywords: Children’s education, history of
schooling, children with developmental prob-
lems, Sarajevo



